
Alþingi- Nefndasvið 

150 Reykjavík

Reykjavík, 3. maí 2010

Efni: Umsögn um frumvarp ti! laga um breytingu á húsaleigulögum, iögum um 
frístundabyggð og leigu lóða undir frístundahús, lögum um fjöleignarhús, 
lögum um húsnæðismál og lögum um félagsþjónustu sveitarfélaga, með síðari 
breytingum.
Lagt fyrir Alþingi á 138. löggjafarþingi 2009-2010, þskj. 949 — 559. mál.

Velferðarsviði Reykjavíkurborgar hefur borist með tölvupósti beiðni nefndasviðs Alþingis, 
dags. 23. apríl 2010, um umsögn varðandi ofangreint frumvarp en í því er m.a. lagt til að 
sameina undir sömu nefndina þau mál sem nú heyra undir kærunefnd húsnæðismála og 
úrskurðamefnd félagsþjónustu.

Ákvörðunum er varða þjónustu frá Velferðarsviði má skjóta til úrskurðarnefndar 
félagsþjónustu. Á árinu 2009 voru mál frá Reykjavíkurborg 34 talsins en á árinu 2008 voru 
þau 13 og á árinu 2007 voru þau 19. Reikna verður með að fjöldi mála aukist eða a.m.k. 
standi í stað um sinn hvað varðar þá málaflokka sem nú þegar er heimilt að vísa til 
úrskurðamefndarinnar. Hafa verður í huga að við fyrirhugaða yfirfærslu málefna fatlaðra frá 
ríki til sveitarfélaga er gengið út frá því að úrskurðamefndinni verði falið að fara með 
kærumál sem upp koma í tengslum við þjónustu við fatlaða, Þar sem hér er um að ræða 
úrskurði er oftast varða viðkvæma, einstaklingsbundna þjónustu er mikilvægt að búið sé 
þannig að nefndinni að starf henni verði sem skilvirkast og að uppkvaðning úrskurða dragist 
ekki.

Af hálfu Velferðarsviðs er það talið jákvætt að gera ríkari hæfískröfur til nefndarmanna. Þó 
verður að iíta til þess að í flestum málanna er nauðsynlegt að hafa ákveðna innsýn hvað 
varðar mat á aðstæðum viðkomandi notanda og því rétt að nefndin hafi víðtæka heimild til 
að kalla til sérfróða ráðgjafa.

Á undanförnum árum hefur það oft komið til álita hvort birta eigi úrskurði úrskurðamefndar 
félagsþjónustu opinberlega, að teknu tilliti til allra persónuvemdarsjónarmiða. Að mati 
Velferðarsviðs yrði slíkt til bóta fyrir réttarstöðu borgaranna.

